
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 

ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
1. Անհրաժեշտությունը. Նախագծի ընդունումը պայմանավորված է ՀՀ զինված ուժերի բնականոն գործունեության (կարիքների) ապահովման անհրաժեշտությամբ:
2. Ընթացիկ իրավիճակը և խնդիրները. «Հաշվապահական հաշվառման մասին» ՀՀ օրենքի 7-րդ հոդվածի 2-րդ կետի պահանջների (Կազմակերպությունը պարտավոր է հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու համակարգչային ծրագրերով, եթե ՀՀ հարկային օրենսգրքին համապատասխան նախորդ տարվա համախառն եկամտի չափը գերազանցել է 500 միլիոն ՀՀ դրամը) ապահովման նպատակով ՀՀ ՊՆ համակարգում ներդրված հայկական ծրագրերով (ՀԾ) ս.թ. սեպտեմբերի 1-ից 1125 «Ռազմական ուսուցում և վերապատրաստում» ծրագրի §Ռազմաուսումնական հաստատություններում նեղ մասնագետների պատրաստում և վերապատրաստում» 11001 միջոցառման «Աշխատողների աշխատավարձեր և հավելավճարներ» ու «Այլ նպաստներ բյուջեից» տնտեսագիտական դասակարգման հոդվածներով ծախսերը ձևակերպվել և ֆինանսավորվել են 1169 «ՀՀ պաշտպանության ապահովում» ծրագրի 11001 «Ռազմական կարիքների բավարարում» միջոցառման համապատասխան տնտեսագիտական դասակարգման հոդվածներից: Հատկանշական է, որ վերոնշյալ փոփոխությունները 2026-2028թթ. ՄԺԾԾ-ով արդեն իսկ հաստատված են: 

Առկա թափուր հաստիքների պատճառով 1197 «Միջազգային ռազմական համագործակցություն ծրագրի 11001 «ՀՀ ռազմական կցորդների և ներկայացուցիչների պահպանում» միջոցառման ծախսերը վերանայվել են և հաստատված ցուցանիշները ներկայացվում են նվազեցման (տեղեկատվությունը կցվում է): 

1169 «ՀՀ պաշտպանության ապահովում» ծրագրի 11001 «Ռազմական կարիքների բավարարում» միջոցառմանն անհրաժեշտ է ուղղել լրացուցիչ ֆինանսական միջոցներ՝ ռազմաուսումնական հաստատություններում պատրաստում և վերապատրաստում անցնող նեղ մասնագետների աշխատանքի վարձատրությանը հատկացված և հատկացվող ֆինանսական միջոցների լրացման համար:
3. Տվյալ բնագավառում իրականացվող քաղաքականությունը. Հայաստանի Հանրապետության պաշտպանության, անվտանգության, տարածքային ամբողջականության և սահմանների անձեռնմխելիության ապահովում:

4. Կարգավորման նպատակը և բնույթը. Որոշման նախագծով առաջարկվում է ՀՀ պաշտպանության նախարարության կողմից իրականացվող 1125 «Ռազմական ուսուցում և վերապատրաստում» ծրագրի «Ռազմաուսումնական հաստատություններում նեղ մասնագետների պատրաստում և վերապատրաստում» 11001 միջոցառման և 1197 «Միջազգային ռազմական համագործակցություն» ծրագրի 11001 «ՀՀ ռազմական կցորդների և ներկայացուցիչների պահպանում» միջոցառման համար հաստատված ֆինանսական միջոցների նվազեցումների հաշվին ապահովել 1169 «ՀՀ պաշտպանության ապահովում» ծրագրի 11001 «Ռազմական կարիքների բավարարում» միջոցառման համար անհրաժեշտ ֆինանսական միջոցների վերոնշյալ պահանջարկը: 
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ պաշտպանության նախարարության կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2025 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 հավելվածի «Պաշտպանության նախարարություն» բաժնի 12 «Ռազմական կրթության բնագավառում պետական քաղաքականության հիմնական ուղղությունների և գերակայությունների մշակում և իրագործում, ռազմակրթական համակարգի մրցունակության բարձրացում, ռազմական գիտության զարգացում» կետի 12.1 ենթակետի «Սահմանել ռազմամասնագիտական թեքումով դասախոսների ընտրության համար արժանիքահեն և մրցութային ճկուն ընթացակարգեր» միջոցառուման դրույթից:

8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
